
ᐃᖅᑲᐅᒪᑦᑎᓇᐅᑉ ᐅᓪᓗᖓ: 
ᐃᖅᑲᐅᒪᑦᑎᓇᖅᑎᓪᓗᒍ 

 
ᐃᖃᓗᐃᑦ, ᓄᓇᕗᑦ (ᓅᕖᕝᕙ 10, 2000) – ᐃᖅᑲᒪᑦᑎᓐᓇᐅᑉ ᐅᓪᓗᖓᓂ, ᓅᕖᕝᕙ 11, ᑲᓇᑕᒥᐅᑕᐃᑦ 
ᐃᖅᑲᐅᒪᑦᑎᓛᓕᕐᒥᒻᒪᑕ ᐅᓇᑕᓚᐅᖅᑐᒥᓂᕐᓂᒃ ᐃᓱᒪᖅᓱᕈᒪᓂᕐᒧᑦ ᐊᒻᒪᓗ ᑕᐃᒪᐃᓪᓗᐊᖃᑎᒌᒍᒪᓂᕐᒧᑦ.  
 
'ᑖᓐᓇ ᐅᓪᓗᖅ ᐊᔾᔨᐅᖏᑦᑐᒻᒪᕆᐅᒻᒪᑦ ᑲᓇᑕᒥᐅᓕᒫᓄᑦ ᐃᖅᑲᐅᒪᑦᑎᓂᕐᒧᑦ ᑕᐃᒃᑯᓄᖓ ᐅᓇᑕᓚᐅᖅᑐᓄᑦ 
ᐃᓅᖁᔭᐅᓪᓗᑕ ᓴᐃᓕᓇᖅᑐᒥ, ᐃᓱᒪᖅᓱᓇᖅᑐᒥ ᐊᒻᒪᓗ ᐊᔪᖅᓴᓇᙱᑦᑐᒥ ᐅᓪᓗᒥᐅᔪᖅ,' ᓯᕗᓕᖅᑎ ᐹᓪ 
ᐅᑲᓕᖅ ᐅᖃᖅᑐᖅ.  
 
114,000-ᖑᓗᐊᖅᑐᑦ ᑲᓇᑕᒥᐅᑕᐃᑦ ᐃᓅᓯᕐᒥᓂᒃ ᖁᔭᓈᖅᓯᓯᒪᓚᐅᕐᖓᑕ ᐱᔨᑦᑎᕈᒪᓂᕐᒧᑦ ᓄᓇᒋᔭᒥᓐᓄᑦ 
ᓯᕗᓪᓕᕐᒥ ᐅᓇᑕᕐᓂᐅᓚᐅᖅᑐᒧᑦ, ᑭᖑᓪᓕᕐᒥ ᐅᓇᑕᕐᓂᐅᓚᐅᖅᑐᒧᑦ ᐊᒻᒪᓗ ᑯᕆᐊᓐᒥ ᐅᓇᑕᕐᓂᐅᓚᐅᖅᑐᒧᑦ. 
ᑕᐃᒪᖓᓂᑦ, ᑲᓇᑕᒥᐅᑕᐃᑦ ᐱᔨᑦᑎᖃᑦᑕᖅᓯᒪᕗᑦ ᓴᐃᓕᓂᕐᒧᑦ ᐊᒻᒪᓗ ᐊᒥᓱᑦ ᖁᔭᓈᖅᓯᓯᒪᖃᑦᑕᖅᑯᑦ 
ᐃᓅᓯᕐᒥᓂᒃ ᐅᓇᑕᖅᑕᐃᓕᒪᑎᑦᑎᓂᕐᒧᑦ ᐅᓇᓕᐅᖃᑕᐅᓪᓗᑎᒃ ᓯᓚᕐᔪᐊᕐᒥ.  
 
'ᐃᖅᑲᐅᒪᑦᑎᓇᐅᑉ ᐅᓪᓗᖓ ᐃᖅᑲᐅᒪᑦᑎᓂᕐᒧᑦ ᐅᓪᓘᒻᒪᑦ ᐊᔅᓱᕈᕐᓂᕆᓚᐅᖅᑕᖏᓐᓄᑦ, 
ᑲᔪᓯᔪᓐᓇᕐᓂᕆᓚᐅᖅᑕᖏᓐᓄᑦ ᐊᒻᒪᓗ ᐃᑲᔪᕐᓂᕆᕕᔾᔪᐊᓚᐅᖅᑕᖏᓐᓄᑦ ᑲᓇᑕᒥᐅᑕᐃᑦ ᐅᓇᓖᑦ,' ᓯᕗᓕᖅᑎ 
ᐅᑲᓕᖅ ᐅᖃᕆᐊᒃᑲᓂᖅᑐᖅ. 'ᐅᐱᒋᔭᐅᓂᖃᕐᕕᐅᓪᓗᓂᓗ ᐃᑲᔪᕐᓂᕆᓚᐅᖅᑕᖓᑦ ᐅᓪᓗᒥᐅᔪᖅ 
ᐅᓇᑕᖅᑕᐃᓕᒪᑎᑦᑎᓂᕐᒧᑦ ᓄᓇᒋᔭᑦᑎᓐᓂ. ᐅᑭᐅᖅᑕᖅᑐᒥ, ᐃᓕᓴᖅᓯᔭᕆᐊᖃᕋᑦᑕ ᐃᑲᔪᕐᓂᕆᓚᐅᖅᑕᖓᓐᓂᒃ 
ᑲᓇᑕᐅᑉ ᖁᑭᐅᑎᓕᖁᑎᖏᑦ ᓴᐳᔾᔨᓇᓱᐊᖅᑐᑎᒃ ᓄᓇᒋᔭᑦᑎᓐᓂᒃ.' 

ᑐᑭᓯᒋᐊᒃᑲᓐᓂᕈᒪᒍᕕᑦ, ᑐᑭᓯᒋᐊᕐᕕᒋᔪᓐᓇᖅᑕᐃᑦ: 
ᐅᐊᓐᑎ ᕼᐊᓗᓇᓐ 
ᐊᖏᔪᖅᑳ, ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐸᕐᓇᐃᓂᕐᒥᓪᓗ 
ᓄᓇᕗᑦ ᒐᕙᒪᖓᑦ 

(867) 979-5822 
(867) 979-5833 

ᖃᕋᓴᐅᔭᑎᒍᑦ ᑐᕌᕈᑎᖓ: whalonen@gov.nu.ca

